
մայիսի 2021 թվականի N     -Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՆՈՅԵՄԲԵՐԻ 7-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
Ղեկավարվելով «Նորմատիվ իրավական ակտերի մասին» Հայաստանի Հանրապետության օրենքի 33-րդ և 34-րդ հոդվածներով՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2019 թվականի նոյեմբերի 7-ի «Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին» N 1555-Ն որոշման մեջ կատարել հետևյալ փոփոխությունները՝
1) 3-րդ կետի 4-րդ ենթակետում «հունիսի» բառը փոխարինել «նոյեմբերի» բառով, իսկ «մարտի» բառը՝ «հուլիսի» բառով.
2) 6-րդ կետում «հունիսի» բառը փոխարինել «նոյեմբերի» բառով։
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից և դրա գործողությունը տարածվում է 2021 թվականի փետրվարի 28-ից հետո ծագած հարաբերությունների վրա:

1. Իրավական ակտի անհրաժեշտությունը (նպատակը)
Մանկատան շրջանավարտների համար իրականացվող բնակարանի գնման վկայագրերի տրամադրման գործընթացում դեռևս կան որոշ խնդիրներ, բնակարանի գնման վկայագրով բնակարանի ձեռք բերման տեսանկյունից։ Մանկատան մի շարք շրջանավարտներ հնարավորություն չեն ունեցել դիմելու բնակարանի գնման վկայագիր ստանալու համար, ինչպես նաև օրենսդրությամբ սահմանված կարգով բնակարանի գնման վկայագիր ստացած մի քանի շրջանավարտներ, համավարակով պայմանավորված չեն կարողացել վերադառնալ Հայաստան, որի պատճառով էլ բնակարանի ձեռք բերման գործընթացը ձգձգվել է։ 
Միաժամանակ, նախագծի մշակումը պայմանավորված է նաև ՀՀ հաշվեքննիչ պալատի կողմից ՀՀ աշխատանքի և սոցիալական հարցերի նախարարության ֆինանսատնտեսական գործունեության նկատմամբ իրականացված հաշվեքննության արդյունքների վերաբերյալ եզրակացությամբ արձանագրված դիտողություններն իրացնելու անհրաժեշտությամբ:
1.1. Կարգավորման հարաբերությունների ներկա վիճակը և առկա խնդիրները 
Սահմանված ժամկետում բնակարանի գնման վկայագիր ստանալը կամ վկայագրով բնակարանի ձեռք բերումը չհասցնելը կհանգեցնի մանկատան տվյալ շրջանավարտի համար իր բնակարանային խնդրի լուծման անհնարինությանը։ 
Հարկ է նշել նաև, որ միջոցառման շրջանակներում 300 մանկատան շրջանավարտների բնակարանի գնման վկայագիր տրամադրելու նպատակով պետական բյուջեից հատկացվել է 1.9 մլրդ դրամ, սակայն մինչ օրս բնակարանի գնման վկայագիր ստանալու իրավունք են ձեռք բերել միայն 206 մանկատան շրջանավարտներ։ 
1.2. Առկա խնդրի առաջարկվող լուծումը
Որոշման նախագծով առաջարկվում է բնակարանի գնման վկայագրի գործողության ժամկետը երկարացնել մինչև 2021 թվականի նոյեմբերի 1-ը (հունիսի 1-ի փոխարեն), իսկ դիմումներ ընդունելու ժամկետը՝ 2021 թվականի հուլիսի 1-ը (մարտի 1-ի փոխարեն)՝ հնարավորություն տալով մանկատան շրջանավարտներին իրենց բնակարանի խնդրի լուծման համար։  
2. Կարգավորման առարկան 
Որոշման նախագծով կարգավորվում է բնակարանի գնման վկայագրի գործողության և դրա համար դիմելու ժամկետը՝ լուծելով մանկատան շրջանավարտների բնակարանային խնդիրը։ 
3. Իրավական ակտի կիրառման դեպքում ակնկալվող արդյունքը 
Մանկատան շրջանավարտների բնակարանային խնդրի լուծում:
4. Տեղեկատվություն
Որոշման նախագծի ընդունման պարագայում լրացուցիչ ֆինանսական միջոցներ անհրաժեշտ չեն և պետական բյուջեում եկամուտների և ծախսերի փոփոխություններ չեն սպասվում։ 

